
‘‘Ўзбекистонда илмий тадқиқотлар: Даврий анжуманлар:’’ [Тошкент; 2022]

‘‘Ўзбекистонда илмий тадқиқотлар: Даврий анжуманлар:’’ мавзусидаги  
республика 46-кўп тармоқли илмий масофавий онлайн конференция материаллари 
тўплами, 31 декабрь 2022 йил. - Тошкент: «Tadqiqot», 2022. - 8 б.

Ушбу Республика-илмий онлайн даврий анжуманлар Ўзбекистон Республикасини 
ривожлантиришнинг бешта устувор йўналишлари бўйича Ҳаракатлар стратегиясида  
кўзда тутилган вазифа - илмий изланиш ютуқларини амалиётга жорий этиш йўли 
билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

ФАРМАЦЕВТИКА

ЎЗБЕКИСТОН РЕСПУБЛИКАCИДА ЗАРУР АМАЛИЁТЛАР (GXP) 
ТАЛАБЛАРИНИ ТИЗИМЛИ ЖОРИЙ ЭТИЛИШИНИНГ ЯНГИ БОСҚИЧИ

Ф. С. Жалилов, Ҳ.С. Исақов
Тошкент фармацевтика институти, 

Тошкент ш. Ўзбекистон Республикаси

Мустақиллигимизнинг дастлабки кунлариданоқ Республикамизда фармацевтика 
тармоғининг жадал суръатлар билан ривожланиши кузатилмоқда. Жумладан, Республи-
камизда дори-воситалари ва фармацевтика фаолиятининг қонуний асоси ташкил этилди. 
Фармацевтика фаолиятини тартибга солишнинг турли, шу жумладан дори воситаларини 
ишлаб чиқаришдан бошлаб, то уларни беморлар томонидан қўлланилиши ва мониторинг 
қилиш жараёнларини ўз ичига оладиган жиҳатлари 30 га яқин қонунларда ҳамда бир қатор 
қонунчилик ҳужжатларида ўз аксини топди. Ўзбекистон Республикаси мустақилликка 
эришгунга қадар иккита фармацевтика корхоналари фаолият кўрсатган бўлиб, улар томо-
нидан 30 га яқин дори воситалари ишлаб чиқарилган бўлса, бугунги кунга келиб 220 дан 
ортиқ фармацевтика корхоналари фармацевтик маҳсулотларини ишлаб чиқариш лицензия-
сига эга[1,2]. Улар томонидан 3400 дан ортиқ дори воситалари ишлаб чиқарилмоқда. Ушбу 
дорилар 35 та фармакологик гуруҳларга киради ва тиббиётнинг 28 йўналишида фойдала-
нилади. Фармацевтика корхоналари капиталининг 35,7% хорижий ҳамкорлар улуши, 64,3% 
маҳаллий иштирокчилар улуши ташкил этади[2,3].

2022 йил 1 апрелдан фармацевтика соҳасида янги ишлаб чиқарувчи корхоналар, улгур-
жи ва чакана савдо ташкилотлари мос равишда “Зарур ишлаб чиқариш амалиёти (GMP)”, 
“Зарур дистрибьюторлик амалиёти (GDP)” ва “Зарур фармацевтика (дорихона) амалиёти 
(GPP)” талабларига мувофиқ равишда ташкил этилди. Фармацевтика тармоғи ва респу-
блика соғлиқни сақлаш тизимидаги ташкилотларни зарур амалиётлар (GxP) талабларига 
мувофиқ мажбурий сертификатлаш муддатлари 2024 йил 1 январгача узайтирилди. 2022 йил 
1 февралдан маҳаллий ишлаб чиқарувчи ташкилотларнинг фармацевтика маҳсулотларини 
хорижий давлатларда рўйхатдан ўтказиш харажатларининг 75 фоизи улар рўйхатдан 
ўтказилганлигини тасдиқловчи ҳужжат тақдим этилгандан сўнг Фармацевтика тармоғини 
қўллаб-қувватлаш ва ривожлантириш жамғармасидан қоплаб берилади. 2023 йил 1 ян-
вардан фармацевтика маҳсулотлари бўйича давлат харид танловларида фақатгина “Зарур 
ишлаб чиқариш амалиёти (GMP)” стандартлари асосида дори воситаларини, “ISO:13485” 
стандартлари асосида тиббий буюмлар ва тиббий техникани ишлаб чиқаришни ташкил эт-
ган ташкилотлар ва “Зарур дистрибьюторлик амалиёти (GDP)” стандартларини жорий этган 
улгуржи савдо ташкилотлари қатнашишига рухсат берилди[4,5].

2022 — 2026 йилларга мўлжалланган Янги Ўзбекистоннинг тараққиёт стратегияси бел-
гилаб берилган  фармацевтика соҳасини қўллаб қуватлашга бўлган эътиборни ҳисобга 
олиб, Ўзбекистон фармацевтика соҳаси ривожланган давлатлар эришган ютуқларни ўзида 
акс эттириб, халақаро талаблар асосида келажакда Ўзбекистон ва жаҳон бозорларини 
«Ўзбекистонда ишлаб чиқарилган» деган ёзув остида фармацевтик маҳсулотлар билан таъ-
минланиши шубҳасиздир.

